
Disponibil ancje un gnif manual pal studi de lenghe e de culture

ARLeF e SFF a screin i cors di furlan on line

cors di furlan si fasin su la rét.
La ativitat di formazion che di
tancj agns inca e je ufierte sul
teritori de Societat Filologjiche
Furlane, cu la poie de Agjenzie
Regjonal pe Lenghe Furlane, intal
2021 si propon intune forme gnove
par garanti continuitat ancje in timps
di pandemie.
I cors a son a disposizion a gratis
par dugcj chei che a vuelin aprofondi
la cognossince de lenghe ma ancje
de storie dal teritori. «Il cors al da
lis primis basis di gramatiche par
incressi la cognossince e 1'ts de
lenghe, e par mantigni la braure di
jessi furlans», al a marcat I’Assessor
regjonal, Pierpaolo Roberti, te
ocasion de conference stampe di
presentazion de iniziative. «Une
gnove propueste formative che e
je la ocasion par indrecési a di un
public plui larc», al a precisat il
president de ARLeF, Eros Cisilino,
e che e definis «l'impegn comun e la
continuitat di azion che a animin di
simpri sedi la Societat Filologjiche
che la ARLeF», al a comentat il
president de SFF, Federico Vicario.
I cors si fasaran su lis plateformis
Moodle e Zoom. A son in program

Impare il furlan online S

10 lezions asincronis su Moodle, 1a
che ogni setemane al sara publicat
material gnaf, che al restara simpri a
disposizion. Lis lezions a favorissin
la riflession, il studi in autonomie e

a son peadis ai tré incuintris sincrons,
ognidun di une ore cirche, che si fasaran
su Zoom par sclariments e confronts.
Par informazions si pues scrivi a

formazione@filologicafriulana.it

A supuart de gnove ativitat formative al e stat realizat
il prin volum de golaine ,Lenghe e culture”. Al
aprofondis grafie, gramatiche e storie dal Fritl e al & a
disposizion a gratis, in version digjital, su www.arlef.it e
www.filologicafriulana.it. 1l plan de opare al previot
la realizazion di 3 volums: ognidun al corispuint a di
une anualitat dal cors (I, II e III) e al e spartit in 12
unitats didatichis. Ogni manual al e organizat su la
progression e su la gradualitat intal disvilup des abilitats

linguistichis.

Fridil simpri plui european: la ARLeF intal diretif dal NPLD

aur languages in europe

Il Fritil e il furlan a son simpri di plui pro-
tagoniscj in Europe: la Agjenzie Regjonal
pe Lenghe Furlane e je jentrade intal diretif
de Rét europeane par promovi la diversitat
linguistiche (NPLD), che e a la s6 sede a
Brussel. E je la prime volte che la comu-
nitat linguistiche furlane e a une incarghe
di nivel european intune organizazion pe
tutele des lenghis minoritariis. A rapre-
sentd la ARLeF (dal 2014 componente, cu
la Regjon F-V], de Rét) al sara il so diretor,
William Cisilino, nomenat ae unanimitat,
tant che vice di Agustina Vilaret Gonzalez,
segretarie gjeneral pe politiche linguisti-
che dal guvier des Isulis Balears (Spagne)
e gnove presidente de rét pai prossims
tré agns.

La NPLD e je une rét paneuropeane

ative intal setor de politiche e
de planificazion linguistiche
increditade li des principals isti-
tuzions de Union Europeane.
La rét internazional e je costitu-
ide di diviers organisims statai e
regjonai, in plui di universitats,
associazions e organizazions
no governativis che a son ativis
intal setor dal multilinguisim.
Loobietif primari de NPLD al é
chel di incressi, a nivel european,
la cussience in cont de impuar-
tance de diversitat linguistiche,
valorizantle tant che oportunitat
e strument di fonde pal disvilup
personal, socidl e economic de
Europe.

